
OLLARRA KAPITAIN KARLISTA ETA
JAIZKIBEL MENDIKO ZJLOA

872. urtean gaude, bigarren karlistadaren gariak dira. Euskaldun karlistak
matxinatu egin dira berriro, eta pixkanaka-pixkanaka Euskal Herri osoaz ari
dira nagusitzen. Liberalak hiriburu eta hiri handietan gordetzen dira Madriletik

laguntza noiz bidaliko dieten zain. Gipuzkoa karlisten eskuetan dago. Donostia eta

Irun lotzen dituen erret-bidearen kontrolak kezkatzen ditu

bai batzuk, bai besteak.

Lezotik barrena, Gaintxurizketatik gora pasatzen da aipatutako erret-bidea, eta bertan
liberal eta karlisten arteko gatazkak etengabeki errepikatzen dira. Egun batean Karlis-
tak dira nagusi, hurrengoak liberalak, eta hurrengoan berriro karlistak,... eta honela
egunak joan eta egunak etorri. Gaurkoan liberalen esku dago edo beraiek hala uste

behintzat.

- Capitan Lopez, pronto estaremos en el
Alto de Gaintxurizketa y en hora y media en
[ran. Alli nos esperan impacientes, pues
segun las Gltimas noticias en nuestro poder,
estan ansioso de refuerzos. Los rebeldes no
cejan en su objetivo de tomar la villa.

- Asi es sargento Moratinos, somos su salvacion.

ellos lo saben, pero también los rebeldes, y es muy
extrano que todavia no hayan intentado nada contra

nosotros.

- Y aunque lo intentasen mi capitan, poco podri-
an hacer contra dos canones y cien hombres a
caballo.

Bat-batean irrintzi ozen batek Gaintxurizketako ixiltasu-
na urratu zuen. Zelatan zeuden karlisten erasorako
seinalea zen. Gaintxurizketako gurutzearen ondoko
zuhaitz zabal-sendo ugarietatik tiroka hasi ziren eta
lehenengo soldadu liberalak erortzen hasita zeuden.

- Mi capitan, los rebeldes nos atacan y el
camino esta cortado por tres o cuatro arbo-
les tendidos en el suelo. Nos disparan desde
ambos francos.

Y

s

Bfgarren.karls!adan Zumala karregi

- Mantengan la linea y abran fuego sobre  pezalako buruzagi karismatiko

el enemigo. Preparen los canones. baten

falta sumatzen zen.

- Capitan Lopez, el enemigo
se protege entre los arboles del
camino y no es visible para
nuestras armas.

Tiroketak segitu zuen 10-15 minutu-
tan, liberal erdiak lurrean etzanda zeu-
den, hilik edo zauriturik. Hilzorian zeude-
nen oinazezko garraisiak zaldi izutuen
irrintziekin nahasten ziren, Gaintxurizke-
tak duela denbora gutxi arte azaltzen
zuen bakearen ixila urrunduaraziz.
Burrunba hartan aditu ahal izan zen kar-
listen buruzagiaren agindua:

-Aurrera mutilak, baionetak eskura!
Akaba ditzagun beltz horiek!

Bidearen bi aldeetako basoen artetik
50 bat mutil atera ziren abiada bizian,e
ta baionetan eskuan zutelarik, zutik gel-
ditzen ziren azken 20 bat soldadu libera-
lengana hurbildu ziren. Borroka ikaraga-
rri gogorra izan zen, izugarri latza.
Gorputzez gorputz ari ziren, baionetak
sartuz,e ta odolez tintaturik atereaz.
Liberalen uniforme beltzak eta karlisten
Bi karlistadetan herioa izan zen nagusi euskal txapel gorriek kolore ematen zioten
Herriko luze-zabalean sarraski hari.

Banan-banan erori ziren soldadu liberalak. Lopez kapitaina zegoenekoz gorpu zen,
eta Moratinos sarjentoa azken gizonen artean ari zen, etsi gabe, baina porrotaren
zaporea ahoan zuelarik. Kainoiak lurrean botata zeuden, eta ezin erabiliz. Azkenean
sarjentoak eta bere azken bost soldaduek amore eman zuten, armak lurrera boteaz.
Karlistak preso hartzera hurbiltzen ari zitzaizkien baina momentu horretan, euren
buruzagia zen Ollarra lezoar kapitainaren agindua aditu zen.

- Barkaziorik gabeko gerra! Akatu segituan denak!
Aditu eta bete. Soldadu karlistek bertan afusilatu baitzituzten denak.
-Ollarra kapitaina, zer egingo dugu hildakoekin?

- Biluztu, armak eta uniformeak jaso, ondo dauden zaldiak hartu eta hilotzak lur
azpira. Bizkor! Erne ibili bi kainoiekin. Bihar beharko ditugu eta!

Bere soldaduak agindutakoa betetzen ari ziren bitartean, Ollarra kapitaina bere konfi-
dantzako gizonekin bildu zen bide bazterreko haritz handi baten gerizpean. Bertan zeu-

den Manuel ltularin,
Jenar Isasti eta Koxme
Garmendia lezoarrak.
Mariya Trezet neska
sanjuandar adoretsua,
eta Joxe Battista Oiar-
bide errenteriarra.
Zuhaitzaren gerizpeko
harri koxkorretan ese-
ri, eta Ollarrak esaten
zuena adi eta erne
entzuten zuten.

- Bihar, uniforme
eta zaldi hauez balia-
tuz, Lezon sartuko
gara, eta bereak eta
bost emango dizkiogu : Z o
zuriek ipinitako llari Matxinatu karlistek mendiek eskeintzen zieten gerizpean bilatzen
Aranburu alkateari. zuten babesa.

- Erraz diozu hori, baina ez duzu ahaztu behar, berarekin batera 70 bat beltz dituela
eta udaletxean gotortuko direla. Gainera kontu handiz ibili beharko dugu Darieta alde-
an eta Goiko Elizan kokaturiko kainoiekin. Zeredozer susmatzen badute, akabatu
egingo baikaituzte.

- Zer sumatuko digute Jenar, beltzez jantzita baldin bagoaz? Ez dituk konturatuko
beraien gainean egon arte. Eta gero beranduegi izango ditek. Etzakela ahaztu, orain
guk ere, bi kainoi ditugula, eta ederrazkoak gainera.

- Ollarra kapitaina, nire konfidantza osoa daukat zugan jarrita, bai orain eta bai San-
takrutz apaizarekin batera ibili garenean ere, baina erne ibili beharko dugu, etsaia ez
baita makala!

- Ezta gu ere Jenar, ezta gu ere!

Gauak berehalaxe estali zuen bere iluntasunez Gaintxurizketa, eta bidetik aldenduta,
karlista partidak lo egiteari ekin zion. Egunsentian, lehen argi izpiekin batera, soldadu
liberalen destakamentu bat Lezora hurbildu zen. 20 bat zaldun, bi kainoi, eta 35 bat
oinezko. Irun aldetik zetozen, eta Darietako Gainean, hango kainoien arduran zeuden
begiraleek ez zuten ezer susmagarririk ikusi. Inolako arazorik gabe, Zubitxo kaletik
barrena, Lezoko plazaraino sartu ziren. Tropa udaletxeko arkupeetara begira gelditu
zen, ixil-ixilik. Arkupeetatik zenbait soldadu liberal hurbildu zitzaizKien.

-¢De donde vebis? ¢Qué nueva traéis?

- Venimos de Irtin y vamos a San Sebastian, pero antes queremos entregar
personalmente al alcalde un mensaje del Alto Mando de Irun.

Barrundik gizon zahar kaxkazuri bat atera zen eta etorri-
berriengana hurbilduz honela esan zien:

- Yo soy alcalde constitucional de la Univer-
sidad de Lezo. ¢Donde esta ese mensaje?

Kapitain liberalaz jantzitako Ollarra karlistak, eskua
luzatu zion pergamino moduko bat erakutsiz. Alkateak
hartu zuen eta irekitzeko lanetan ari zela, Ollarrak bere
zizpoleta atera eta buruan ipini zion.

-jQuietos todos, o os quedais sin alcalde! -eta
bere gizonei aginduz: Kendu armak gizon hauei eta
lotu itzazue lehenbailehen!

Honela egin zuten, azkar baino azkarrago, baina udaletxe-
tik eta goiko plazatik behera, ezker-eskubi jeisten diren bi
eskaileretatik soldadu liberal batzuk korrika, jeisten hasi

ziren. Baina beranduegi zen, bi kainoiak aurre egite-

Lezok, herri karlista izanik, ko prest e uden

larrutik ordaindu behar izan zuen
liberalen garaipena: atxiloketak,

. - sua, sualll -agindu zuen Ollarrak-
afusilaketak, errekisak, eta abar. g

Bi kainoiek jaurtitutakoak alkatea laguntzera zetozen soldadu liberalen bizia segatu
zuen.

- Sua, sua, berriro ere!!! -Ollarrak ozenki-

Bigarren danbada aski izan zen egoeraz jabetzeko. Soldadu liberal gehienak hilda
zeuden, eta bizirik zeudenak alkatearekin batera, herriko etxeko kalabozoan. Ollarra
eta bere laguntzaileak udaletxean sartu ziren; ordurako baziren 40 bat lezoar beraien-
gana hurbilduta.

- Agur Ollarra kapitaina. Lezoar Kkarlisten izenean etorri gaituzu. Herrian denok
holakoak baikara, denok llari Aranburu alkatea eta beste sei edo zazpi babo izan ezik.
Guk aukeratuko dugu alkate berria, eta herriko zuriak ekarriko dizkizuegu preso.

- Bai ekarri lehenbailehen, gaur bertan alkatea eta beltzekin batera afusila ditzagun.

Ordu erdi batean han zeuden herriko zuri guztiak, preso, eta ongi loturik. Ollarraren
mutilek Ilari Aranburu eta soldadu liberalak kalabozotik atera eta hjerriko zuriekin
batera, plaza erdian ipini zituzten.

- Armak prest mutilak! -agindu zuen Ollarrak-
-iEsto ez un crimen! {Viva la constitucion! -oihu egin zuen llari Aranburuk.

-Bizi, bizi dadin, baina Euskal Herritik urrun! -erantzun zion Ollarrak- ondoren -
Tiro!!l-agintzeko.

Olarra kapitainaren gizonak segituan nagusitu ziren Lezoko herriaz.

Plaza gorpuz betea gelditu zen eta odolaren gorritasunaz tintaturik. Lezo karlisten
eskuetan zegoen. Gertatutakoaz erreparaturik, Darietatik Lezo bonbardatzeari ekin
zioten. Hiru egunez horrela egon ziren etxeak zulatuz eta heriotza zabalduz. Baina alfe-
rrik, Lezok ez baitzuen etsitzen . Azkenean, muniziorik gabe gelditzen ari zirela eta,
Darietako defendatzaileak Errenteria aldera erretiratu ziren.

Handik sei hilabetetara, Errenteria aldetik tropa liberal handiak hurbildu ziren. Lezo-
ko biztanleak, euren etxeak hutsik utzirik, alde egiteari ekin zioten. Gaintxurizketako
baserrietara batzuk, Jaizkibel mendiko bordetara besteak. Ollarra eta bere gizonak,
Jaizkibelen zuten ezkutaleku aldera abiatu ziren. Han seguru egongo baitziren. Han
gordeta eta zelatan egon ziren Ollarra eta bereak, denbora hobeagoen zain. Han zeu-
den denak, Koxme Garmendia izan ezik. Ihesean galdu zuten. Hil egingo zuten beltzek!
-denon pentsamentuetan-. .

Jatekorik eta edatekorik bazuten. Armak eta munizioak soberan. Han zain egon
behar, egoera beraien alde berriro ipini arte. Egunak igaro ziren, eta egoera berean
segitzen zuten. Hamabostgarren egunaren gauean, iluntasunaren ixilpean eta Koxme
Garmendia traidoreak gidaturik, liberalek Ollarraren kanpamendua inguratu zuten.
Bertan akabatu zituzten gehienak. Mariya Trezet, Joxe Battista Oiarbide, Manuel Itu-

lain eta Jenar Isasti lo zeudela hil zituzten. Ollarra kapitaina izan zen hil ez zuten baka-
rra. Dirudienez, liberalek ez zituzten ez bi kainoiak eta ez arma gehienak atzeman, eta
hauxe izan zen Ollarrari bizia barkatzeko arrazoia.

Donostiako koartelera preso eraman zuten galdekatzeko nahian. Hilabeteak igaro
ziren, torturapean eduki zuten, baina Ollarrak ez zuen armak gordetzen zituen zuloa-
ren kokapenaz ezertxo ere esan. Batzuek diotenez, azkenean, borreroen lana latzegia
izaki, mundu honetatik joan zen betiko Ollarra lezoar kapitain karlista. Beste batzuek
berriz, alde egitea lortu zuela eta Jaizkibelen babestu zela diote. Jakin badakigu agin-
tari liberalek bere jaioagiria eskatu zutela Lezoko udaletxean. Soldadu liberalek alfe-
rrik bilatu zuten behin eta berriro Jaizkibel mendiko magaletan armak eta kainoiak
gordetzen zituen zuloa aurkitu nahian. Alferrik miatu zituzten baserriak, eta alferrik
atxilotu eta torturatu egin zituzten inguruetako karlistak. Alferrik, inoiz ez baitzuten

zuloa aurkitu!

Ollarra kapitainaren izena leienda bilakatu zen, eta azkenik, zuloaren bilatzeari utzi
egin behar izan zioten. Eta zuk, irakurle, egun batean kasualitatez, karlisten zuloarekin
topo egiten baduzu, ez esan deus inori, sekretupean utzi, iritsiko baita Ollarra kapitai-
na bertara itzuliko den eguna. Eta orduan, bi kainoien laguntzaz, amaituko baitu beti-
ko zuriek eta beltzek Euskal Herriari ezarri dioten morrointzaz.

JOSEBA AURKENERENA BARANDIARAN

